
ᓴᓇᒃᑲᓐᓂᕋᓱᒃᖢᓂ ᐊᔾᔨᑦᑎᐊᕕᓂᖏᑕ ᐃᑦᑕᓐᓂᑦᑑᑉ ᓯᒡᔭᖃᕝᕕᕕᓂᐊᑕ ᐃᖅᑲᖓᑕᓗ ᐃᓕᖅᑯᓯᖏᑦ 

ᐃᓗᐊᓂ ᑖᔅᓱᒪ 1.9 ᐱᓕᐋᓐ ᐊᕐᕌᒍᓕᒃ ᐅᔭᖅᑲᑦ ᐃᕙᕝᕕᐊ ᖃᖅᑲᕈᖅᓯᒪᓂᖓ  
 

ᑭᓇ: ᐃᐊᒪᓕ ᒐᐃᒪᓐ, PhD ᓗᒃᑖᙳᕋᓱᒃᑐᖅ, ᑳᓕᕗᐊᓂᐊᑉ ᑎᒥᖁᑎᖓ ᓴᓇᔭᐅᕙᓪᓕᐊᔪᓄᑦ. 

 

ᑭᓱᒧᑦ: ᑖᓐᓇ ᐅᔭᖅᑲᑦ ᐃᕙᕝᕕᐊ ᖃᖅᑲᕈᖅᓯᒪᓂᖓ ᑲᑎᖅᓱᖓᐅᖅᑐᖅ ᖃᓕᕇᒃᑐᖅᓯᒪᔪᑦ ᐃᖅᑲᒻᒥᐅᑕᕕᓃᑦ ᐅᔭᕋᖏᓂᒃ 

ᓇᓚᐅᑦᑖᖅᑕᑦᑎᒍᑦ ᐃᖅᑲᕆᔭᐅᔪᕕᓃᑦ 1.9 ᐱᓕᐊᓐ ᐊᕐᕌᒍᑦ ᓯᕗᓂᑦᑎᓐᓂ. ᐅᔭᕋᐃᑦ ᑖᒃᑯᐊ, ᐱᐅᓛᒥᒃ ᐊᔭᙱᑕᐅᓂᑯᑦ 

ᖄᖓᓄᑦ ᖃᐃᖅᓲᑉ ᑕᑯᒃᓴᐅᑦᑎᐋᓕᖅᖢᑎᒃ ᕿᑎᒻᒥᐅᑦ ᐊᕕᒃᓯᒪᓂᐊᒍᑦ, ᐱᑕᖃᖅᑎᑦᑎᔪᑦ ᓲᕐᓗ ᐃᒐᓛᖅ ᒪᑐᐃᕆᔪᖅ ᖃᓄᖅ 

ᐃᑦᑕᓐᓂᑦᑐᒥᒃ ᓯᓚᖃᓐᓂᕕᓂᐊ ᐆᒪᔪᕕᓃᓪᓗ ᓄᓇᔾᔪᐊᒻᒥᑦ. ᐱᔪᒪᓯᒪᔪᖓ ᐊᖏᖅᑕᐅᓂᒻᒥᒃ ᑲᒪᒋᔭᖃᕈᒪᓪᓗᖓ ᒥᑭᑦᑐᒥᒃ 

ᖃᐅᔨᓴᐃᓂᒻᒥᒃ ᑕᑯᒃᓴᐅᑎᑦᑐᒪᔭᕋ ᐃᕙᖓ ᒪᕐᕉᓪᓗ ᐃᑲᔪᖅᑎᒃᓵᒃ (3 ᑲᑎᖢᑕ) ᑕᖕᒫᖅᓯᒪᓂᐊᖅᑐᒍᑦ ᖃᓂᒋᔮᑕ ᐃᐅᑯᒃ 

ᑕᓯᖓᓄᑦ ᐃᒻᒪᖄ ᐊᕝᕕᓂᓖᑦ ᐱᓇᓱᐊᕈᓰᓐᓂᑦ. ᖃᖓᑕᓲᕋᓛᒧᑦ ᐳᒃᑕᖅᑯᑎᓕᒻᒧᑦ ᐅᓯᔭᐅᒐᔭᖅᑐᒍᑦ ᑕᐃᑯᖓ ᐊᒻᒪᓗ ᐅᑎᒧᑦ 

ᓄᓇᓕᖅᐸᐅᔮᓂᒃ ᔭᓗᓇᐃᕝ. ᖃᐅᑕᒫᖅ, ᐱᓱᖃᑦᑕᓪᓗᑕ 1-10 ᑭᓛᒥᑕᒥᒃ ᑕᖕᒫᕝᕕᑦᑎᓐᓂ ᖃᐅᔨᓴᐃᓇᓱᓪᓗᑕ, ᑕᒪᓐᓇ 

ᐃᓚᓕᒃ ᑎᑎᕋᐅᓯᖃᓐᓂᒻᒥᒃ ᖃᓄᖅ ᐃᓕᖅᑯᓯᖃᒻᒪᖔᖏᑕ (ᓲᕐᓗ ᐅᔭᕋᕈᓐᓂᖓᑕ ᐊᒡᒍᖅᓲᑎᖏᑦ) ᖃᓕᕇᒃᓯᒪᔪᓕᒫᑦ 

ᐅᔭᕋᖏᑦ ᖃᐅᔨᓴᓪᓗᒋᑦ ᓇᓂᔭᕗᑦ ᐃᓗᐊᓂ ᐅᔭᖅᑲᑦ ᐃᕙᕝᕕᐊ ᖃᖅᑲᕈᖅᓯᒪᓂᖓᑕ. ᑐᐱᓐᓂᒃ ᓯᓂᒃᑕᖃᑦᑕᓐᓂᐊᖅᑐᒍᑦ 

ᐊᒻᒪᓗ ᑐᖅᑯᖅᓯᒪᓗᒋᑦ ᓂᕿᓕᒫᕗᑦ ᐊᒃᑕᑯᓕᐊᕗᓪᓗ ᐃᓗᐊᒍᑦ ᓯᒥᒃᑐᖅᓯᒪᔪᑦ, ᓂᔾᔪᑎᓄᑦ ᓱᕋᒃᑕᐅᔭᙱᑦᑐᓄᑦ ᑐᖅᑯᐃᕕᓄᑦ. 

ᑖᒃᑯᐊ ᐅᑎᐅᑎᓛᖅᑕᕗᑦ ᓇᒃᓴᖅᓯᒪᔭᓕᒫᕗᑦ ᖃᐅᔨᓴᐅᑎᑦ ᐊᒃᑕᑯᓕᐊᓪᓗ ᐊᒻᒪᓗ ᐃᒋᑕᐅᓂᐊᖅᖢᑎᒃ ᓄᓇᓕᖅᐸᐅᔭᖓᑕ 

ᔭᓗᓇᐃᕝ. ᐃᒃᐱᒋᔭᖃᕋᓱᑦᑎᐊᓐᓂᐊᖅᑐᒍᑦ ᓂᔾᔪᑎᖏᓂᒃ, ᓄᓇᐅᑉ ᐋᖅᑭᐅᒪᓂᖏᓂᒃ, ᐊᒻᒪᑦᑕᐅᖅ ᐊᕙᑖᓂᒃ ᐊᐅᓚᔪᑦ 

ᐆᒪᔪᓕᒫᕆᔭᖏᓪᓗ. 

 

ᖃᓄᐃᒻᒪᑦ: ᖃᐅᔨᓵᖃᓐᓂᖅ ᐃᑦᑕᓐᓂᑦᑐᒥᒃ ᓯᓚᐅᑉ ᐊᐅᓚᓂᕕᓂᖏᓂᒃ ᑕᕆᐅᓪᓗ ᐃᒪᖅᑐᓯᒋᐊᓐᓂᕕᓂᖓᑕ ᐊᓯᔾᔨᖅᖢᓂ 

ᓄᓇᔾᔪᐊᓕᒫᒥᑦ ᐃᒻᒪᖄ ᐃᑲᔪᐃᔪᓐᓇᖅᑐᖅ ᖃᓪᓗᓈᑦ ᓇᓚᐅᑦᑖᕈᓯᖏᒍᑦ ᓯᕗᓂᒃᓴᒥᒃ ᓯᓚᐅᑉ ᐊᔾᔨᒋᔪᓐᓃᓕᓐᓂᐊᑕ 

ᐊᓯᔾᔨᕈᑎᓂᖏᓂᒃ. ᓱᓕ ᓇᓗᔭᐅᓪᓚᕆᒃᑐᖅ ᖃᖓᓪᓚᑦᑖᖅ ᓄᓇᔾᔪᐋᑉ ᐊᑐᖅᓯᒪᔭᖓᑕ 4.5 ᐱᓕᐋᓐ ᐊᕐᕌᒍᖏᓐᓂᒃ 

ᓯᕐᒥᐋᓗᓐᓄᑦ ᖄᒥᑕᐅᓯᒋᐊᓐᓂᕕᓂᐋᑕ, ᖃᖓᒃᑯᓪᓚᑦᑖᓪᓗ ᓄᓇᔾᔪᐋᖅ ᐅᖅᑰᓂᖅᓴᐅᓕᓐᓂᒻᒪᖔᑦ ᐊᒻᒪᓗ ᓯᑯᐃᕈᑎᓪᓗᓂ 

ᓄᖑᒪᓕᖅᖢᑎᒃ ᓯᕐᒥᕕᓂᐋᓗᐃᑦ. ᑐᑭᓯᕚᓪᓕᕈᑎᒃᓴᓂᒃ ᕿᓂᖅᑐᒍᑦ ᖃᖓ ᓯᕐᒥᐋᓗᖃᓐᓂᒻᒪᖔᑦ, ᖃᓄᓪᓗ ᓅᑦᑕᓐᓂᖓ 

ᐅᑎᖅᑕᓐᓂᖓᓘᓐᓃᑦ ᐊᑯᓐᓂᐊᑕ ᓂᒡᓚᓱᒃᑐᐋᓘᑉ ᐊᒻᒪᓗ ᐅᖅᑰᓯᓂᖅᓴᐅᑎᓪᓗᒍ ᐅᑎᖅᑕᕋᓐᓂᕕᓂᖏᓪᓗ, ᐱᓯᒪᔪᑦ 

ᐊᑑᑎᖃᓪᓚᕆᒃᑐᓂᒃ ᑐᑭᓯᐅᒪᔾᔪᑎᒃᓴᓂᒃ ᓯᓚᐅᑉ ᐊᔾᔨᒋᔪᓐᓃᕈᑎᒋᓲᖏᑕ ᑕᒪᒃᑯᐊ ᐃᑲᔪᐃᒐᔭᖅᑐᑦ ᑐᑭᓯᐅᒪᔾᔪᑎᖃᓪᓗᑕ 

ᓄᖅᑲᖓᕚᓪᓕᖅᑎᑦᑎᓇᓱᓐᓂᒻᒥᒃ ᓯᕗᓂᑦᑎᒍᑦ ᓯᓚᐅᑉ ᐊᓯᔾᔨᓐᓂᕆᓂᐊᖅᑕᖓᑕ.  

 

ᓇᒥᓪᓕ: ᐊᑐᕈᒪᔭᕗᑦ ᑕᖕᒫᕝᕕᒃ ᐃᓂᖃᕋᔭᖅᑐᖅ ᐃᐅᑯᒃ ᑕᓯᖓᓂᒃ (67.410072, -112.984692) ᐃᓂᓪᓚᖓᓂᓕᒃ ᐃᒻᒪᖄ 

101 ᑭᓛᒥᑕᒥᒃ ᓂᒋᖅᐸᓯᐋᓂ ᖁᓪᓗᖅᑑᑉ ᓄᓇᓕᐊᑕ ᐊᒻᒪᓗ 550 ᑭᓛᒥᑕ ᐅᐊᖕᓈᑕ ᔭᓗᓇᐃᕝ.  

 

ᖃᖓᒃᑯᑦ: ᐊᑐᕈᒪᓯᒪᔭᕗᑦ ᓄᓇᐃᓐᓇᒥᒃ ᖃᐅᔨᓴᐃᓂᖅ ᐱᒋᐊᓪᓗᑕ ᔪᓚᐄ 1, 2022 ᑎᑭᓐᓇᓱᓪᓗᒋ ᐋᒡᒐᓯ 15, 2022. 

ᑕᒪᓐᓇ ᐅᓪᓗᖃᓐᓂᖓ ᐊᓯᔾᔨᑐᐃᓐᓇᒐᓛᒋᐊᓪᓕᒃ ᒪᓕᒃᖢᒍ ᖃᖓᑕᓲᕋᓛᑉ ᐊᑐᐃᓐᓇᐅᓂᖓᓄᑦ ᐊᒻᒪᓗᑦᑕᐅᖅ ᓯᓚᖓᓄᑦ. 

 

ᖃᔭᓕᓪᓚᕆᒃᑐᖓ ᐊᒥᓱᓂᒃ ᐃᓕᔅᓯ ᐱᕕᖃᕈᓐᓇᓐᓂᐊᑕ ᐃᓱᒪᓕᐅᕆᔪᓐᓇᓐᓂᓯᓗ ᑕᒪᑐᒧᖓ ᕿᒥᕐᕈᖁᔭᓐᓄᑦ.  

 

ᓱᓕᑦᑎᐊᖅᖢᖓ, 

ᐃᐊᒪᓕ ᒐᐃᒪᓐ 


